
 

Haitian Creole 

 

Pou Piblikasyon Imedya: 16/03/2015 GOUVÈNÈ ANDREW M. CUOMO
Eta New York | Executive Chamber 
Andrew M. Cuomo | Gouvènè 

 
GOUVÈNÈ CUOMO MANDE PRESE PRESE POU NOUYÒKÈ PRAN PREKOSYON 

KONT INONDASYON 
 

Ak tanperati mwen frèt kap pwoche yo, Nouyòkè yo dwe aprann konnen danje 
inondasyon epi abone nan NY Alerts  

 
Gouvènè Andrew M. Cuomo jodi a te mande prese prese pou tout Nouyòkè aprann 
konnen kondisyon inondasyon danjere, ki frape fanmi, biznis ak kominote chak ane. Ak 
tanperati mwen frèt kap pwoche nan semèn kap vini yo, kominote kapab sibi gwo tonton 
inondasyon. Abone nan NY Alerts sou https://users.nyalert.gov/ pou jwenn alèt ijan sou 
avètisman pou inondasyon ak siklòn vyolan.  
 
“Pare nou ka fè tout yon diferans nan sitiyasyon ijans,” te deklare Gouvènè Cuomo. “Lè 
yo fè atansyon epi planifye ankonsekans pou posiblite inondasyon akòz tanperati pi cho 
ak presipitasyon lapli prentan, moun kapab ede prepare pou sa lanati gen nan dyakout 
li pou yo. M ankouraje tout Nouyòkè pran tan pou òganize, abone nan NY Alerts epi 
rete enfòme.” 
 
Epitou Gouvènè a te pwoklame semènn sa Semèn Preparasyon Sekirite nan ka 
Inondasyon, ki mande Nouyòkè pou yo fè yon senp etap preparasyon chak jou oswa 
fikse yon objektif chak jou pou pare yo pou gwo tonton siklòn. Pran fòmasyon New York 
State Citizen Preparedness Corps lan se youn nan fason pou pare pou tout ijans oswa 
katastwòf. Corps la bay rezidan yo zouti ak resous pou yo pare pou tout kalte katastwòf, 
reyaji kòmsadwa epi retounen san pèdi tan nan sitiyasyon anvan katastwòf la. Ale sou 
www.prepare.ny.gov pou jwenn yon lis fòmasyon sou plas kap bay pou kounye a nan 
tout eta a.  
 
Nouyòkè kapab ale tou sou sit entènèt sa pou jwenn yon vèsyon kout fòmasyon ki sou 
entènèt la. 
 
Men konsèy sekirite nan kad preparasyon pou inondasyon:  

• Chèche konnen wout ki gen mwens danje a pou soti lakay ou oubyen biznis ou, 
pou rive sou teren pi wo ki pa gen danje sizoka ou dwe kite nan prese. 

• Devlope epi pratike yon plan “kouri pou fanmi an” epi idantifye yon espas 
rankont si manm fanmi an vin separe. 

• Fè yon lis detaye  – ansanm ak dokiman foto ak videyo ki ka genyen -- tout 

bagay ki gen valè tankou mèb, rad ak lòt byen pèsonèl. Kenbe lis la yon kote ki 
gen sekirite.  

• Fè rezèv atik ijans manje nan bwat, medikaman ak atik premye swen ak dlo 
potab. Stoke dlo potab nan veso pwòp ak fèmen. 

• Wè ki sa w ap fè ak bèt ou yo ki nan kay la. 

• Kenbe yon radyo pòtab, flash, batri anplis ak ekipman pou fè manje nan 
sitiyasyon ijans sou lamen. 

• Mete gaz nan machin ou. Si kouran elektrik la koupe, estasyon gazolin ka pa 
ka bay gaz pandan plizyè jou. Kenbe yon ti pwovizyon nan ka katastwòf nan kòf 
machin ou. 

• Jwenn konbyen pye pwopriyete w la ye pa rapò ak nivo anwo ak anba 
inondasyon ki posib. Lè yo fè konnen nivo dlo yo prevwa, ou ka wè si ou gen ris 
pou inonde. 

• Kenbe materyèl tankou sak sab, playwoud, fèy plastik ak bwa sou lamen pou 
rezistans nan dlo nan sitiyasyon ijans. 

• Verifye kouvèti asirans ou. Anjeneral polis asirans pwopriyetè kay pa kouvri 
dega inondasyon. Sèl asirans inondasyon ka pwoteje kay ou kont dega 
inondasyon. Ou kapab achte asirans inondasyon keseswa w ap viv nan yon zòn 
inondasyon ou pa. 

 
 
Komisyonè Enterimè New York State Division of Homeland Security and Emergency 
Services la, John Melville, te di konsa, “Meteyo nan Eta New York ka gen anpil sipriz ak 
danje epi se nou ki dwe asire n nou konnen risk ki asosye ak inondasyon kote n ap viv, 
ale lekòl oswa ap travay. Fè bagay tankou gen yon plan pou fanmi, stoke atik, manje ak 
dlo pou sitiyasyon ijans epi gen yon “sak pou deplase” nan sitiyasyon ijans pou chak 
manm fanmi w pral ede anpil lè yon katastwòf frape.” 
 
Pou w jwenn yon lis konplè kondisyon meteyo ak lide pou preparasyon anvan pandan 
ak apre yon inondasyon, ale nan sit entènèt Department of Homeland Security and 
Emergency Services sou http://www.dhses.ny.gov/oem/safety-
info/flood/floodprepare.cfm. 

